Onisiniy 1
-Alla "daa mare yu kayime?

-Ala yu kayimia itin yu hi "dee "deneye?
-He muniny.

-Ala yu kayimia galkicho ubaa shelkicho yu ‘dee "deneye?
-He muniny.

-Ala yu kayimia leskicho ubaa aanykicho yu burruma?
-He muniny.

-Ta "daa mare yu alla kayime?
-Yu alla kayimia "daa "dee tigide takama.

-Alla yu kayimia ‘daagiri lesalla "deeny midhaba yu ka gedia.
-Alla yu kayimiela "deeny Waa'giet yu ka gedia.

-Alla yu kayimia he “deeny gaal edha muniny.

-Alla yu kayimia he “deeny gaal ongora muniny.

-Alla yu kayimia he "deeny Waagiet takama hi ka gedia.

-Mai me ki yala "deeny midhab hi ki via ai kachimete muniny?
-Ha nyi kachimedhe.

-'Daa mare hi kachime?

-Keyieka mai me ki yala "daa giri hi "deeny "duwa ka gedioka hi kachime.

-Mai me ki yala “deenyle gudo keyieka "deeny Waa'giet mi "du gudo.

-Mai me ki yala "deenyle "deeny hi "du gudowa "deeny maya?
-'Deeny Waa'giet.

-Les alla "deeny gudowa "deeny maya?
-'Deeny Waa'giet.

-'Deeny Waa'giet "daa mare les alla “deenyle lulle inka midhab?

-Keyieka Waa'g “daa giri wodho mana.
-Waa'g he "duwa takama hogoto.

-Gaalat hurtle maa wodho mana hi gaa ijo?
-He man, galaat lulle wodhole.

-Itin hurtkicho maa wodho mana hi gaa ijo?
-He man, lul kicho hi wodhole.

-Kisotika yu ubaa ya wodhole.

-Gaal edha lulle wodhole.

-Gaal ongora lulle wodhole.

-Gaal lulle wodhole.

-Wodho mai ma ka sina maya?

-Waa'g takama.

-Waa'g takama wodho ma ka sisin he "duwa hogoto.

-Waa'g takama wodho man.

-Waa'g wodho mana les alla "deenyle takama "duwa.



-Gaal yab hadle hujich ale me sien "deeny Waa'giet gudo.
-'Daa mare?

-Keyieka gaal yab kufach Waa'giet hi gaa bibisicha.
-Gaal “diet hadle "guom ma oriny ‘deeny Waa'giet hi "du gudo.

-'Daa mare?
-Keyieka gaal "diet kufach Waa'giet hi gaa bibisicha.

-Umm niginika a’dum a'duwana ‘deeny Waa'giet hi "du gudo.

-'Daa mare?
-Keyieka umm niginika kufach Waa'giet hi gaa bibisicha.

-'Deeny Waa'giet ale ke gaa argira?
-'Deeny Waa'giet al ke gaa argiruwa war' gat Wa'giet gere.

-War' gat Waa'giet meete ki yedhe?
-War' gat Waa'giet war' gat sasmana ke yiedhe.

-'Deeny Waa'giet war' gat Waa'giet gere hate gaal veere?

-Waa'g in tudle war'gat ka verenia he u'de-"Dee in keyieka he hat nana tagmeniny.
-Waram kisotia Waa'g gaal nini mare shunate, ‘deenyle gaal naala wodhin gaa idiche.
-Waasel gaal naala "deeny Waa’giet war'gat Waa'giet ger gaa vere.

-Gaal naala war' gat Waa’giet “deeny gaa verela ‘deenyle?



-Heginala he gaal "deenyle muniny.

-Gaal Waa'g hi shunatia he "deenyle ma ka veriny.
-Gaal naala "deeny ka vereka "deeny Waa'giet.

-Gaal Waa'g shunatel, "deeny vereka "deeny Waa'giet "duwaka.
-'Deeny Waa'giet war gat Waa'giet gerle verenoka gaal tomonam afur shunate.

-Gaal "deeny Waa'giet verenoka lulle alb gaa ijowa wol ka eye?
-He muniny.

-Gaal "deeny Waa'giet verela he alb eiy ma idiny.
-War' gat Waa'giet lulle gaal verenia waram mia gaal gaa bete?
-Gaal war’ gat Waa'giet verenoka waaaram shi tigid kud ei1 le gaa bete.

-Gaal war'gat Waa'giet verenela mi maya?
-Gaal war'gat Waa'giet verenoka gaal Aihud ubaa maa Girik tigide.

-Gaal war'gat Waa'giet verenoka af mare ki vere?
-Af Aihud ubaa af Girik ki vere.

-Gaal war gat verenela af farenji ki vere?
-He muniny.

-Gaal war gat verenela af amhara ki vere?
-He muniny.

-Gaal war’ gat verenela af oromo ki vere?
-He muniny.



-Gaal war’ gat verenela af le ki vere.

-Keyieka gaal war'gat Waa'giet verenela gaal Athud ubaa maa Girik tigide.
-Gaal war’ gat verenela af Aihud ubaa af Girik ki vere.

-Waram gudoka beyeka gaal ety taka les Aihud kayieme "deeny Waa'giet toyie.

-Do “dee afle ki vere.
-'Deeny Waa'giet he gaal af burnayka ki vere.

-'Deeny Waa'giet he gaal afkicho ubaa ki vere kanaalla he gaali vereno.

-War' gat Waa'giet gaal vereka "dee mia hi "duwa?
-Lulle “duwa.

-War' gat Waa'giet "deeny ki gaa argiruwa hate lulle "duwa?
-Keyieka Waa'g “daa giri wodho mana.

-Waa'g "deeny ‘duwa takama gaal gedicha.
-"'Deeny ki war'gat Waa'giet ger gaa argirola "daa mare ki eiy yiedhe?

-Keyieka Waa'g "daa giri wodho mana.
-Waa'g ‘deeny "duwa takama gaal gedicha.

-Bar lulle gaal he "duwa gedowa maya?
-Waa'g takama.

-Yu war' gat Waa'giet toyieka "deeny "duwa ya arge.



-Itin "deeny Waa'giet hi maaleka "deeny Waa'giet "duwa hai oonoto.

-Heel keyieka Waa'g *daa giri wodho mana.
-Heel keyieka Waa'g "daa giri "deeny "duwa takama gaal gedicha.

-Waa'g "deeny burnay gaal gedichoka he "gayo.
-'Daa giri "deeny Waa'giet itin hi totochoka ram burnaya he fe'de.
-'Dee tigid yu ka geye.

-Les ke fafaka ke oonotoka ram mia ke bedita?
-Iyi ram burnaya ke bedita.

-Les ke hujich tagananuwa ram burnaya besetala "daa mare?
-Keyieka les hadle gaali fafuwoka hi oonotoka “deeny burnay hi gaa ija.
-Les hadle ke aar tag ki kokuwa ke oita midhab.

-Hat ke aar fafuwoka ke oita midhab.
-Hat ki ish gaa gugusuwa ke oita midhab.

-'Guom yiteka hadle ke dodoruwa ke oita midhab.
-Hujich ram burnayka ke tagananuwa ke oitaka ‘deeny Waa'giet uba ram burnaya ke gaa totoyo.
-Heel keyieka "deeny Waa'giet gerle "deeny burnay ‘duwaka hi gaa ija.

-'Deeny Waa'giet hi raam burnaya "duwa hai toicho. 'Deeny eiy taka yu ka geye.

-Ram hatle hol el gaa igidowa "guom hi kokonyo?
-Iyi itin kokonyo.

-Ram hatle hol el gaa igidowa “daa mare ‘guom kokonyo?
-Keyieka gonkicho "daa giri "guom fe'doka.

-Gonkicho “daa giri bar lulle "guom fe'doka "deeny Waa'giet ubaa bar lulle hi ne kokoyo midhab.

-Ram hatle hol el gaa igidowa "guom hi ma konya hate hi "deene?
-Iyi hai kufunana.

-'Deeny Waa'giet bar lulle hi ne me konya hat kinaalla ubaa hi kufunana.
-Gaal taat "deeny Waa'giet mogalla "daa mare?

-Gaal naalla "daa giri "deeny Waa'giet ne konyle ma fe'dinya.
-Gaal naalla "daa giri "deeny Waa'giet iiyenyle ma fe'dinya.

-'Deeny Waa'giet bar lulle hi ne kokonyo geraya meedhe.
-'Deeny Waa'giet bar lulle hi ne ma kokonya ger he ma memen.

-'Deeny Waa'giet bar lulle hi kachimet hi ne kokoyo he midhab.



